Видеостудия комплексини харид қилиш ва ўрнатиш юзасидан
______ - сонли ШАРТНОМА

Тошкент шаҳри




2022 йил «____» ___________
“Yoshlar-kelajagimiz” жамғармаси (кейинги ўринларда “Буюртмачи” деб юриталади) номидан Низом асосида иш юритувчи, ижро этувчи директори Х.Саттаров бир томондан ва ___________________ (қуйида матнда “Ижрочи” деб юритилади) номидан Низом асосида иш юритувчи унинг раҳбари___________, иккинчи томондан, видеостудия комплексини харид қилиш ва ўрнатиш (кейинги ўринларда – Лойиҳа деб юритилади) ишлари бажаришга доир мазкур шартномани тузиб имзоладилар.
1. Шартнома предмети
1.1. “Ижрочи” мазкур шартноманинг 1-иловасига мувофиқ техник ишлар бўйича _____________ ишларини бажариш мажбуриятларини ўз зиммасига олади.

“Буюртмачи” эса хизматларни қабул қилиб олиш ва бажарилган ишлар ҳамда кўрсатилган ҳизмат турлари учун тўлаш мажбуриятини олади.

1.2. Шартноманинг умумий қиймати (Танлов комиссиясининг 2022 йил __________даги ___-сон баённомасига асосан) __________ (______________) сўмни ташкил этади.

2. Тўловлар ва ҳисоб-китоблар

2.1. “Буюртмачи” “Ижрочи”га:

шартнома бўйича лойиҳа қийматининг 30 фоизи ____________ (_____________) сўм миқдорида маблағни олдиндан ўтказиб беради;
шартноманинг 1-иловаси бўйича ишлар тўлиқ бажарилгандан сўнг лойиҳа қийматининг қолган 70 фоизи ___________ (_________________) сўмни 10 (ўн) иш кун ичида амалга оширади.

2.2. Тўлов “Буюртмачи” томонидан давлат бюджетидан ажратилган маблағлар ҳисобидан амалга оширилади.

3. Ишларни бажариш муддати

3.1. “Ижрочи” ишларни дастлабки аванс тўлови амалга оширилган кундан бошлаб бажаришга киришади.

3.2. Мазкур шартнома бўйича электрон ҳужжат алмашинув тизимини ишлаб чиқиш муддати, ишлар бошланган кундан бошлаб 90 календар кун этиб белгиланди.

4. Шартноманинг амал қилиш муддати ва шартлари

4.1. Шартнома имзоланган кундан бошлаб кучга киради.

4.2. Шартномани амал қилиш муддати 31.12.2022 йилгача.
5. Томонларнинг ҳуқуқ ва мажбуриятлари

5.1. “Ижрочи”нинг ҳуқуқлари:

5.1.1. Шартнома ҳақини тўлашни талаб қилиш.
5.1.2. Шартнома шартларига тўлиқ риоя этишни талаб қилиш. 

5.1.3. Лойиҳага оид таклифлар бериш ва “Буюртмачи”дан якуний қарорларни талаб қилиш.
5.2. “Ижрочи”нинг мажбуриятлари:
5.2.1. Ижрочи мазкур шартнома шартларини сўзсиз бажаради.

5.2.2. Мазкур шартноманинг 1-иловада кўзда тутилган иш ҳажмлари бажариш учун:

- 1-иловада кўзда тутилган иш ҳажмлари “Ижрочи” томонидан ўз вақтида тўлиқ ва сифатли қилиб бажарилиши лозим;

- ушбу ишлар амалга оширилганда, бажарилган ишлар ҳисоб-фактурасида кўрсатилиши лозим.

5.2.3. Шартнома шартларига асосан ахборот коммуникация технологиялари бўйича 6 та йўналишда видеодарсликларни тасдиқланган иловага мувофиқ белгиланган вақтида тўлиқ ва сифатли топширади.

5.2.4. Барча ишларни мазкур шартномада ва унинг 1-иловасида белгиланган ишларни бажариш жадвалида назарда тутилган ҳажм ва муддатларда, ўзининг кучи билан белгиланган стандартларга амал қилган ҳолда сифатли бажариш ҳамда ишни “Буюртмачи”га мазкур шартнома шартларига мувофиқ топширади.

5.2.5. “Буюртмачи”нинг талабига мувофиқ бажарилган ишлар юзасидан ҳисоб-фактурасини “Буюртмачи”га тақдим қилади.

5.2.6. Мазкур шартномада назарда тутилган мажбуриятларни барчасини бажаришни ўз зиммасига олади.

5.2.7. Ижрочи мазкур шартнома бўйича барча ишларни ўз кучи билан бажарилиши юзасидан “Буюртмачи” олдида мулкий жавобгар ҳисобланади.

5.2.8. Бажарилган ва молиялаштириш учун қабул қилинган иш ҳажмларида арифметик хато ёки бошқа камчиликларга йўл қўйилганлиги аниқланганда, бажарилган иш хажмларига тегишли ўзгартиришлар (корректировка) киритилган ҳолда расмийлаштирилади.

5.2.9. Ижрочи мазкур шартномада кўрсатилган ишларнинг барча ҳажмини шахсан ўзи бажаради.

5.3. “Буюртмачи”нинг ҳуқуқлари:

5.3.1. Ишлар бажарилиши устидан мазкур шартномада қайд этилган мажбуриятлар ва бошқа функцияларга риоя этилишини назорат қилиш;

5.3.2. Шартнома шартларига тўлиқ риоя этишни талаб қилиш;

5.3.3. Шартномада кўрсатилган муддатда лойиҳани топширишни талаб қилиш.

5.4. “Буюртмачи”нинг мажбуриятлари:

5.4.1. Шартномада белгиланган миқдорда ва муддатда шартноманинг 
1-иловасида назарда тутилган ишларни қабул қилиб олиш ва бажарганлик учун “Ижрочи”га ҳақ тўлаш;

5.4.2. Лойиҳадаги хато камчиликларни улар вужудга келган пайтдан ўн кун ичида “Ижрочи”га маълум қилиш;

6. Ишларни топшириш ва қабул қилиш тартиби

6.1. Бажарилган ишларни топшириш ва қабул қилиш давомида “Буюртмачи”нинг асосли эътирози бўлса, камчиликларнинг рўйхати ва уларни бартараф этишнинг аниқ муддатини белгиловчи икки томонлама далолатнома тузилади.

6.2. Агар ишларни бажариш жараёнида, кейинчалик уни давом эттириш мақсадга мувофиқ эмаслиги маълум бўлиб қолса, томонлар 5 кун мобайнида бир-бирларини ишлар тўхтатилганлиги ҳақида хабардор қилишлари шарт ва 10 кун мобайнида ишларни давом эттириш учун мақсадга мувофиқ бўлган йўналлишларини ойдинлаштирувчи масалаларни қўриб чиқишлари керак. Ишлар тўхтатилган ҳолларда томонлар учун Ўзбекистон Республикаси қонунчилигида кўзда тутилган мажбуриятлар юклатилади.

6.3. Ўзаро ҳисоб-китоблар қилишнинг муддати келганлиги, томонларнинг бири мазкур шартномадаги ишларни тўхтатиш ҳақидаги ёзма хабарнома берган санадан ҳисобланади.

6.4. Бажарилган ишлар (босқичлар)да камчилик ва нуқсонлар аниқланганда “Ижрочи” уларни беғараз бартараф этади.

7. Лойиҳа бўйича муаллифлик ҳуқуқлари
7.1. Мазкур шартнома бўйича иш жараёнида ҳосил бўлган лойиҳанинг муаллифлик ҳуқуқи ва ҳуқуқий муҳофазаси билан боғлиқ барча масалалар Ўзбекистон Республикасининг амалдаги қонунчилиги билан тартибга солинади.

7.2. “Ижрочи”нинг хизмат кўрсатиш белгиси мижознинг веб-сайтида жойлаштирилади.

7.3. Лойиҳа “Буюртмачи”га сотиш ва лойиҳани кўпайтириш ҳуқуқи билан топширилади.

8. Тарафларнинг жавобгарлиги

8.1. “Буюртмачи” лойиҳани қабул қилиб олган кундан бошлаб 10 (ўн) календар куни мобайнида лойиҳадаги семантик, орфографик ва грамматик хатоларни, носоз гиперҳаволалар, юкланмаётган расмлар ва бошқа хатоликлар мавжудлигини текшириб чиқиши ва камчилик ёки хатолик топилган тақдирда “Ижрочи”га хабар бериши лозим.

8.2. “Ижрочи” лойиҳадаги аниқланган хатоликларни ўз ҳисобидан 7 (етти) иш куни мобайнида бартараф этиши шарт.

8.3. Лойиҳада камчиликлар аниқланган тақдирда “Ижрочи” “Буюртмачи”нинг талаби билан лойиҳани бепул қайта ишлаб чиқиш ва бунинг оқибатида келтирилган зарарни тўлаши шарт.

8.3. Мазкур шартнома бўйича ўз мажбуриятларига риоя қилмаганлиги, “Буюртмачи” томонидан берилган маблағни ўз вақтида молиялаштирмаганлиги ва шартномада белгиланган бошқа мажбуриятларни бузганлиги учун “Буюртмачи” “Ижрочи”га кечиктирилган ҳар бир кун учун мажбуриятларнинг бажарилмаган қисмининг 0,5 фоизи миқдорида пеня тўлайди. Пеня тўланиши “Буюртмачи”ни шартнома шартлари бузилиши туфайли етказилган зарарни қоплашдан озод қилмайди.

8.4. “Ижрочи” лойиҳани ўз вақтида топшириш бўйича ўз мажбуриятларини бузганлиги учун “Буюртмачи”га муддати ўтказиб юборилган ҳар бир кун учун мажбуриятларнинг бажарилмаган қисмининг 0,5 фоизи миқдорида пеня тўлайди.

8.5. “Буюртмачи” томонидан топилган нуқсонлар ва камчиликлар ўз вақтида бартараф этилмаганлиги учун “Ижрочи” “Буюртмачи”га муддати ўтказиб юборилган ҳар бир кун учун сифатсиз бажарилган ишлар қийматининг 0,5 фоизи миқдорида пеня тўлайди. Пеня тўлаш “Ижрочи”ни ишларни бажаришнинг кечикиши туфайли етказилган зарарларни қоплашдан озод қилмайди.

8.6. Агар бажарилган ишлар лойиҳага мувофиқ бўлмаса, “Буюртмачи” “Ижрочи”дан сифати зарур даражада бўлмаган ишлар қийматининг 15 фоизи миқдорида жарима ундириш ҳуқуқига эга.

8.7. Муддат ўтказиб юборилганлиги ёки мажбуриятларнинг бошқача тарзда зарур даражада бажарилмаганлиги учун пеня тўлаш томонларни ушбу мажбуриятларни бажаришдан озод қилмайди.

8.8. Мазкур шартнома билан назарда тутилмаган тарафларнинг жавобгарлиги Ўзбекистон Республикаси қонун ҳужжатларига мувофиқ белгиланади.

9. Бартараф этиб бўлмайдиган куч ҳолати (форс-мажор)

9.1. Агар томонлар мажбуриятни қисман ёки тўла ижро этмай қолиши табиий ходисалар, ҳарбий ҳаракатлар ва бошқа бартараф этиб бўлмайдиган бошқа кучлар сабабли содир бўлган бўлса, ҳамда бу ҳолат мазкур шартнома ижросига бевосита таъсир кўрсатган бўлса, томонлар мазкур шартнома бўйича мажбуриятларининг қисман ёки тўла ижро этилмай қолгани учун жавобгарликдан озод бўладилар.

9.2. Мазкур шартнома бўйича мажбуриятларнинг ижро муддати бартараф этиб бўлмайдиган вазият келтириб чиқарган оқибат ҳукм сурган  вақтга мос равишда орқага сурилади.

9.3. Агар бартараф этиб бўлмайдиган куч вазияти ёки унинг оқибатлари 
3 ойдан ортиқ вақтга чўзиладиган бўлса, “Ижрочи” ва “Буюртмачи” ишларни давом эттириш ёки номаълум вақтга тўхтатиш учун чора-тадбирлар кўришни муҳокама қиладилар. Агар томонлар икки ой мобайнида бир тўхтамга кела олмасалар, томонларнинг ҳар қайсиси шартномани бекор қилинишини талаб қилишга ҳақлидир.

10. Низоларни ҳал этиш тартиби

10.1. Шартнома тузиш, ижро этиш, ўзгартириш ва бекор қилиш, шунингдек, келтирилган зарарни қоплаш чоғида томонлар ўртасида вужудга келадиган баҳслар ўзаро муҳокама қилиниб келишувга эришиш имконияти бўлмаган тақдирда, қонунчиликда бегиланган тартибда Тошкент шаҳар туманлараро иқтисодий суди томонидан кўриб чиқилади.

11. Шартномани ўзгартириш ва унга қўшимчалар киритиш

ҳамда бекор қилиш тартиби
11.1. Мазкур шартномага ҳар қандай ўзгартириш ва қўшимчалар улар ёзма равишда расмийлаштирилган ва томонларнинг ваколатли шахслари томонидан имзоланган тақдирда ҳақиқий ҳисобланади.

11.2. Шартномани муддатидан олдин бекор қилишга тарафларнинг келишувига кўра, етказилган зарарни қоплаш шарти билан йўл қўйилади.

11.3. “Ижрочи”нинг айби билан ишларнинг бориши тўхтаб қолса ва ишларнинг тугатилиши шартномада белгиланган муддатдан кечиктирилса, берилган топшириқда назарда тутилган ишлар сифати мавжуд талабларга жавоб бермаса, “Буюртмачи” шартномани бекор қилишга ҳақли.

11.4. “Ижрочи”га боғлиқ бўлмаган сабабларга кўра лойиҳа ишлари “Буюртмачи” томонидан бир ойдан ошиқ муддатга тўхтатилса, “Буюртмачи” лойиҳалаш ишларининг ҳақини тўлаш имкониятига эга бўлмаса, “Ижрочи” шартномани бекор қилишга ҳақли.

11.5. Шартномани бекор қилиш ҳақида қарорга келган томон иккинчи томонга 10 кун олдин ёзма билдиришнома юборади, иккинчи томон 10 кунгача эътироз билдирмаса шартнома бекор қилинган ҳисобланади.

12. Шартноманинг алоҳида шартлари

12.1. Мазкур шартнома имзолангандан кейин, мазкур шартномага тегишли бўлган томонлар ўртасидаги барча олдинги ёзма ва оғзаки битимлар, ёзишмалар, томонларнинг ўзаро келишувлари ўз кучини йўқотади.

12.2. “Ижрочи” лойиҳани “Буюртмачи”нинг ёзма рухсатисиз, бирон-бир учинчи томонга бериш ҳуқуқига эга бўлмайди.

12.3. Мазкур шартномага барча ўзгартириш ва қўшимчалар, агар улар ёзма шаклда расмийлаштирилган ва томонлар уларни имзолашган бўлса, ҳақиқий ҳисобланади.

12.4. “Буюртмачи” билан “Ижрочи” ўртасидаги мазкур шартномадан келиб чиқмайдиган янги мажбуриятлар пайдо бўлишига олиб келадиган ҳар қандай аҳдлашувни томонлар мазкур шартномага қўшимчалар ёки ўзгартиришлар киритиш орқали ёзма равишда тасдиқлашлари керак.

12.5. Мазкур шартномада назарда тутилмаган бошқа барча ҳоллар учун амалдаги қонун ҳужжатлари нормалари қўлланилади.

12.6. Мазкур шартнома бир хил юридик кучга эга бўлган 2 нусхада тузилди.

XVII. Томонларнинг банк реквизитлари ва юридик манзиллари:

	“Буюртмачи”

“Yoshlar – kelajagimiz” jamgarmasi  Тошкент шаҳри, Навоий кўчаси, 
11-уй

 ҳ/р: 20212000600901959001 
МФО: 00407  
ИНН: 207280505 

